
dat vaivaš læsk æmbo læ bigjam go buokak.

4 Dastgo buok dak, mi ligas sist læi, si bigje addaldakkan Ibmeli; mutto su vaivašvuođastes son bijai buok su ællamušas.

5 Ja go muttomak tempal birra celkke, atte čigŋatuvvum dat læi čabba geđgi ja divrasvuođaiguim, de celki son:

6 Dai harrai, maid di oaidnebættet, de dak bæivek jovddek, go i guđujuvu gæđgge gæđge ala, mi i šadda njeiddujuvvut.

7 De si jerre sust, ja celkke: oapatægje! goas dappatuvvašgoatta dalle dat? ja mi læ mærkkan, goas dat dappatuvvašgoatta?

8 Mutto son celki: varotækket ječaidædek amadek di fillijuvvut; dastgo ædnagak muo nabmi bottek, ja celkkek, atte mon de læm, ja atte aigge lakka læ boattam; allet damditti mana dai mield.

9 Mutto go di šaddabættet sođid gullat ja vuosstaihakkolašvuođaid, de allet suorggan; dastgo dat færtte vuost boattet, mutto loap i dallan boađe.

10 De celki son vela sigjidi: olbmuk olbmui vuosstai čuoǯǯelek, ja valddegodde valddegodde vuosstai.

11 Ja stuorra ædnam doargastusak šaddek duobe dabe, ja nælgge ja rottodavdak, ja suorgatusak dappatuvvek ja stuorra ibmašak almest.

12 Mutto buok dam auddal de si gieđaid din ala bigjek, ja doarotek din, ja addek din synagogaidi ja giddagasaidi, ja gonagasai ja oaivamuǯai ouddi si dolvvuk din muo nama ditti.

13 Mutto dat digjidi duođaštussan dappatuvvu.

